
Mere Shankar Bhole Bhaale | By Sanjay Chauhan |

Mere Shankar Bhole Bhaale,
Beda Paar Lagaate Hain,
Har Dukh Sankat Mein,
Shiv Bhole Hi Kaam Aate Hain.

Saagar Se Nikla Halahal,
Devon Mein Mach Gayi Halchal,
Sab Devta Mil Ke Shiv Ke,
Gun Gaane Lage Wo Harpal,
Shiv Peeke Vish Devon Ke,
Sankat Ko Mitaate Hain,
Har Dukh Sankat Mein,
Shiv Bhole Hi Kaam Aate Hain.

Jab Bhakt Bhagirath Ganga,
Ko Dharti Par Le Aaye,
Ganga Ka Veg Bhayankar,
Is Dharti Par Na Samaaye,
Ganga Ko Shivji Apni,
Jataon Mein Samaate Hain,
Har Dukh Sankat Mein,
Shiv Bhole Hi Kaam Aate Hain.

Rishiyon Ne Go Hatya Ka,
Gautam Pe Dosh Lagaya,
Jap Tap Kar Rishi Gautam Ne,
Shiv Ji Ko Khoob Manaaya,
Gangajal Se Gautam Ka,
Shiv Dosh Mitaate Hain,
Har Dukh Sankat Mein,
Shiv Bhole Hi Kaam Aate Hain.

Devon Ke Sang Daanav Ne,
Jab Jab Bhi Yudh Machaaya,
Sab Dev Janon Ne Milkar,
Shiv Ji Ka Dhyan Lagaaya,
Bhole Bhandari Se Sab,
Vardaan Paate Hain,
Har Dukh Sankat Mein,
Shiv Bhole Hi Kaam Aate Hain.

Mere Shankar Bhole Bhaale,
Beda Paar Lagaate Hain,
Har Dukh Sankat Mein,
Shiv Bhole Hi Kaam Aate Hain.

